Almannavarnarnefnd


Fundur haldinn í Almannavarnanefnd Hveragerðis miðvikudaginn 21. febrúar 2007, kl. 17:00. Fundarstaður var stjórnstöð AV-Hveragerðis, Sunnumörk 2, Hveragerði. Á fundinn mættu Ólafur Helgi Kjartansson, lögreglustjóri, Oddur Árnason yfirlögregluþjónn, Eyvindur Bjarnason, fulltrúi sýslumanns, Guðmundur F. Baldursson, bæjartæknifræðingur, Össur Friðgeirsson, vettvangsstjóri, Úlfur Björnsson, fulltrúi Rauða krossdeildar Hveragerðis og Aldís Hafsteinsdóttir, bæjarstjóri, sem ritaði fundargerð í tölvu.  Fjarverandi voru, Sveinn Sigurjónsson, fulltrúi HSSH, Snorri Baldursson, slökkviliðsstjóri og Sigurður Baldursson, heilsugæslulæknir.

Eyvindur setti fund og bauð fundarmenn velkomna 

Eftirfarandi mál voru tekin fyrir:

1. Skipulag almannavarna í Árnessýslu.

Sýslumaður kynnti þá vinnu sem framundan er varðandi framtíðarskipan almannavarna í sýslunni.   Í máli hans kom fram að stefnt er að sameiginlegum fundi    fulltrúa sveitarfélaganna í maí.

2. Fjöldahjálparnámskeið í Hveragerði 2. og 3. febrúar sl.

Úlfur kynnti námskeiðið en bæði var um að ræða upprifjunarnámskeið fyrir þá sem þegar höfðu réttindin og námskeið fyrir þá sem komu nýjir að starfinu. 8 einstaklingar úr Hveragerði sóttu námskeiðin.  Rauða Kross deildinni var sérstaklega hrósað fyrir gott námskeið.

3. Upplýsingahandbók AV-Hveragerðis.

Handbókin hefur ekki verið uppfærð.  Bæjartæknifræðingur kannar möguleika á því að handbókin verði uppfærð hið fyrsta.

4. Viðbragðsáætlun vegna farsótta.

Málið var á dagskrá síðasta fundar.  Bæjartæknifræðingur kynnti áætlun sem hann hefur unnið fyrir vatnsveituna.  Formaður minnti á heimasíðu Almannavarna ríkisins þar sem má finna upplýsingakafla um viðbragðsáætlun vegna farsótta ásamt ýmsum öðrum gagnlegum upplýsingum.

5. Fjarskiptamál.

Formaður gerði grein fyrir þeim tækjakosti sem er í eigu HSSH en auk NMT, GSM og VHF búnaðar hefur sveitin nýlega eignast Tetra búnað.  Oddur Árnason gerði grein fyrir uppbyggingu Tetra kerfisins sem ætlað er að vera landsdekkandi kerfi og á að koma í stað NMT kerfisins.  Slökkvilið Hveragerðisbæjar er einnig með Tetra stöð.

6. Önnur mál.

Formaður spurði um jarðskjálftamæla í Hveragerði.  Bæjartæknifræðingur uppýsti að mælir sé staðsettur í hjúkrunarheimilinu og einnig við Golfskálann í Gufudal.

Sýslumaður gerði grein fyrir því tjóni sem orðið hefði vegna flóðanna í Ölfusá.  Samkvæmt þeim upplýsingum sem nú liggja fyrir hefur tjón orðið tiltölulega lítið.

Næsti fundur nefndarinnar verður haldinn miðvikudaginn 21. mars kl. 17:00.

Fleira ekki gert og fundi slitið kl. 18:10

Aldís Hafsteinsdóttir  (sign) 


Ólafur Helgi Kjartansson (sign)

Oddur Árnason (sign)

Eyvindur Bjarnason (sign)

Snorri Baldursson (sign)  

Össur Friðgeirsson (sign)  



Guðmundur F. Baldursson (sign)

